
2026جون4گوجری نيوز بليٹن  
*********************** 

 يوه آکاشوانی  جموں  ہے صفير  تے   نصرت   تيں  خبر  سُنو۔ 
******************* 

HEADLINES 
۔ليفٹينٹ  گورنر  منوج  سنہا  نے  ايس۔کے۔آئی۔سی۔سی  سرينگر  مانہہ  منعقد  رشيور  بين  ١

ا لمزاہب  کانفرنس  مانہہ  شرکت  کرغے  اظہار  کيو  جے  جموں  کشمير  تمام  مزہباں غو  
ی  بہترين  مثال  ہے۔ احترام  تے  رواداری تے  برابری  غ   

  12کروڑ 1مستفيد  افراد  نانہہ  6۔  وزير  اعلی  عمر  عبدالله نے  مشن  يووا  غے  تحت ٢
لکه  روپياں  گی  ماليت  غا  امدادی خطوط  فراہم  کيا  تے  جموں  کشمير  مانہہ  جاری   

فت  غو  وی  جائيزو  ليو۔ مجوزه رہائشی  منصوباں  غی  پيش  ر  
۔ وزير  صحت  سکينہ  اتو  نے  اظہار  کيو  ہے  جے عوامی  فلاح  تے  بہتری  حکومت  ٣

 غی  ترجيح  ہے۔ 
۔  چيف  سيکرٹری  اٹل  ڈلو  نے  جموں  کشمير  مانہہ  شمسی  توانائی  گا  فروغ  مانہہ   ۴

آرئی  رُکاوٹاں  گو  جائيزو  ليو  تے  اس  سلسلہ  مانہہ  تيز  اقدامات  چان  غی  وی  ہدايت  
 جاری  کی۔ 

۔  محکمہ  موسميات  نے  پيشن  گوئی  کی  ہے  جے  جموں  کشمير  غا  کئی علاقاں   ۵
ان  مانہہ  آئينده  کجُه  تہاڑاں مانہہ  تيز  ہوا  تے  گرج  چمک  غے  نال  بارش  پين  غا  امک

 ہيں۔
******************** 

LG  RISHIVAR  CONF 
ليفٹينٹ  گورنر  منوج  سنہا  نے  اج  ايس۔کے۔آئی۔سی۔سی  سرينگر  مانہہ  بين  مزاہب  

ريشيور  کانفرنس  مانہہ  خطاب  کرتا  واں  اظہار  کيو  ہے  جے  جموں  کشمير  صدياں   
تيں  مزہبی  روايتی  تے برابری  غی  ايک  عالمی  مثال  رہيو  ہے۔  انُہاں  نے  کہيو  جے   

آپسی  روا  داری  تے  اک  دوجا  غی  عزت  قديم  بهارتی  تہزيب  غو  حصو  رئی  ہے۔انُہاں  
نے  آپسی  رواداری   غی  مثال  رگ ويد  تے  دوجی  اہم  کتاباں  تيں  دتی۔ايل  جی   

موصوف  نے  کہيو  جے  رگ  ويد  يا  تعليم   وی  دے کہ  قدرت  تے  ہر  انسان  نانہہ   بلا  
غے  خوبياں  تيں  نوازيو  ہے۔انُہاں  نے  مزيد  اس  طرح  کہيو۔۔۔۔۔۔۔۔۔۔۔۔۔ کسے  امتياز      

********************* 
CM  MISSION  YUVA 

  6وزير  اعلی  عمر  عبدالله نے  سيول  سيکرٹريٹ  سرينگر  مانہہ  مشن  يووا  غے  تحت 
لکه  مالی   امداد  گا  خطوط  تقسيم  کيا۔  واضع  ره  جے    12کروڑ  1مستفيد  افراد  نانہہ 

معاملات  مانہہ  مجموعی     3367اس  سکيم  غے  تحت  اپريل ۔  مئی  مہينہ  غے  دوران  
کروڑ  روپيہ  ادا  کيا  گيا  ہيں۔  جہيرا  نوجواناں  مانہہ  کاروباری  سرگرمياں   209طور  ور

گا  فروغ  تے  روز  گار  گا  موقع  پيدا  کرن  واسطے  حکومت  گا  عزم  غی  عکاسی    
کريں۔  ياد  ره  جے  اس  دوران وزير  اعلی  نے  يو  ٹی   بهر  مانہہ  جاری  تے  تجويز   

شی  منصوباں  غی  پيش  رفت  غو  وی  جائيزو  ليو  تے  متعلقہ  حُکام  نانہہ   کيا  گيا  رہائ



ہدايت  دتی  جے  وے  تعميراتی  معيار  نانہہ  برقرار  رکه  غے  مزکوره  کماں  نانہہ  ويلے  
سر  مقرره  مدت  غے  اندر  اندر  پورو  کريں۔    

********************* 
ITOO  OUTREACH 

وزير  صحت  سکينہ  اتو  نے  اج  سرينگر  مانہہ  اک  بڑا  عوامی  پروگرام  غی  صدارت   
کی ۔اس  پروگرام  مانہہ  عوامی  وفود  تے  سيگر  سماجی  تنظيماں  گا  نمائنداں  نے  بڑی  

تعداد  مانہہ  حصو  لے  غے  اپنا  مسائل  شکايات  تے  ترقياتی  مطالبات  پيش  کيو۔اس    
دوران وزير  موصوفہ  نے  انُہاں  نانہہ  يقين  دہانی  کرائی  جے  سرکار  ان  گا  مسائل  تے  

شکايات  نانہہ  بہتر    ڈهنگ  نال  حل  کرن  واسطے  پرُ  عزم  ہے۔انُہاں نے  کہيو  جے    
عوامی  فلح  تے  بہتری  حکومت  غی  پہلی  ترجيح  ہے  تے  افسراں  نانہہ  تاکيد وی  کی  

عوامی  مسائل  نانہہ  ويلے  سر  حل  کيو  جے  تانجے  لوکاں  نانہہ  سرکاری   جے   
 خدمات  تک  غی  رسائی  مانہہ  تاخير  نہ  کرنی  پے۔

******************* 
NOMAD  EDU 

ضلع  ادهمپور  گا  دور  دراز  پہاڑی  علاقہ  مانہہ  بسنيک  گجر  بکروال  قبيلہ  گا  لوک   
صدياں  تيں روايتی  طور  ور  خانہ  بدوش  طرز  غی زندگی  گزار  رہيا  ہيں تے  اپنا  مال   
چوکهر  غے  نال  ان  غی  موسمی  نقل  مکانی  ان  غی  زندگی  غو  اہم  حصو  رئی  ہے۔   

مگر  ہنُ  اس  قبيلہ  گا  لوک  خصوصاً  نوجوان  تعليم  تے  ديگر  نواں  پيشاں  نانہہ   
ترجيح  دے  رہيا  ہيں۔  جس  سنگ  ان  گا  مستقبل  غی  راه  ہموار  ہو رئی  ہے۔  اس  غی  

کلو  ميٹر  دور    22ايک  بہترين  مثال  لطيف  چودهری  ہيں  جہيڑا  ضلع  صدر  مقام  تيں  
گراں  درسو  گا  بسنيک  ہيں  انُہاں  نے  اپنا  تجربات  بيان  کرتا  واں  اس  طرح   واقع  

ور  خوشی  گو     کہيو۔۔۔۔۔۔۔۔اس  سلسلہ  مانہہ  لطيف  غا  والد  آيت  نے  انُ  غی  کاميابی
 اظہار  کجُ  اس  طرح  کہيو۔۔۔۔۔۔۔۔۔۔۔ 

********************* 
CS  SOLARIZATION 

چيف  سيکرٹری  اٹل  ڈلو  نے  اج  ايک  اعلی  سطحی  اجلاس  غی  صدارت  کی ،  جس   
مانہہ  جموں  کشمير  مانہہ  جاری  بڑا  پيمانہ  ور  شمسی  توانائی  منصوباں  غی  پيش   

رفت  غو  جائيزو  ليو  گيو۔ اجلاس  مانہہ  بکه  بکه   سرکاری  محکمہ  غا  متعلقہ  افسراں  
نے  شرکت  کی ۔اس  دوران  سائنس۔و۔ٹيکنالوجی  محکمہ  غی  جانب  تيں  نشاندہی  کی    

گئی  رُکاوٹاں  تے  مسائل  ور  وی  غور  کيو  گيو،  تانجے  مرکزی  زير  انتظام  علاقہ   
مانہہ  شمسی  توانائی  منصوباں  نانہہ  مزيد  موثر  انداز  مانہہ  اگے  بدهايو  جاسکے۔چيف  

ائنس  وٹيکنالوجی  محکمہ  نانہہ  ہدايت  دتی  کہ  اجلاس  مانہہ  زير   سيکرٹری  نے  س 
بحث   آن  آلا  معاملات  ور  مسلسل  تے  نتيجہ  خيز  عمل  درآمد  نانہہ  يقينی  بنايو   
جے۔انُہاں  نے  کہيو  کہ  تمام  متعلقہ  فريقاں  غا  باہمی  مشوراں  تيں  بعد  در  پيش   

مسائل  گا  حل  واسطے  ايک  واضع  لايحہ  عمل  باندهے  آيو  ہے  جس  ور  موثر  طريقہ  
تيں عمل  کرنو  ضروری  ہے۔    

********************* 
ANTI  DRUG  CAMPAIGN 

جموں  کشمير  بهر  مانہہ  منشيات  مخالف  مہم  غے  تحت  ضلع  پوليس  رام  بن  نے  اک  
منشيات  فروش  نانہہ  گرفتار   کرغے  اس  گا  قبضہ  تيں  نشيلی  چيز  وی  برآمد  کيں۔    



اس  سلسلہ  مانہہ  ابتدائی  مرحلہ  مانہہ  پتو  چليو  ہے  جے  مزکوره  نشہ  تسکر  بڑا   
پيمانہ  ور  منشيات  غو  لين  دين  کررہيو  تهو۔  اس  بارے  مزيد  جانکاری  ديتا  واں  ايس  

ايس  پی  رام  بن  ارون  گُپتا  نے  اس  طرح  کہيو۔۔۔۔۔۔۔۔۔    
******************** 

PROG  ANN 
غا  موقع     2026آکاشوانی  جموں غو  علاقائی  خبراں  آلو  شعبو  عالمی  يوم  ماحوليات

منٹاں  ور  مبنی  ايک  خصوصی  مباحثہ   30نانہہ  تہاڑی  غا  ڈهائی  بجے 2026جون  5ور
ور  پروگرام  نشر  کرے  گو۔  اس  خصوصی  نشريات  غو  موضوع  موسمياتی  تبديلی    

ہماليايی  خطہ  غی  پائيداری  تے  اگے  غو  رستو،  وے  غو۔ اس  پروگرام  مانہہ  ماری   
مہمان  ويں  غی  ڈاکٹر  شويتا  يادو،  جہڑی  جموں  سينٹرل  يونيورسٹی  غا  شعبہ   

ماحولياتی  علوم  غی  ايسوسيٹ  پروفيسر  ہيں۔  وه  پروگرام  غا  موضوع  ور  اپنی  ماہرانہ  
رام  غی  ميزبانی  کريں  گا  مارا  انکر  وجے  بجاج۔پيش  ہے  رائے  پيش  کريں  غی۔  پروگ 
پروگرام  غی  ايک  جهلک۔۔۔۔۔۔۔۔۔۔۔    

********************* 
VOLLEYBALL  TOURNEY  UDH 

روزه  والی  بال     3نشہ  مُکت  جموں  کشمير  مہم  غے  تحت  ادهمپور  مانہہ  منعقده
ٹورنامنٹ  اختتام  پزير  ہوو۔  اس  مقابلہ  غو  انعقاد    رينج  پوليس  صدر  دفتر  ادهمپور ،  

آيان  ہيومينٹی  فانڈيشن    تے  مقامی  والی  بال  کلباں  گا  اشتراک  تيں  کيو  گيو  تهو۔   
اس  غو  مقصد  نوجواناں  نانہہ  منشيات  تيں  دور  رکه  غے  کهيڈاں  غی  جانب  راغب   

کرنو  تهو۔  ٹورنامنٹ  مانہہ  شريک  ٹيماں   نے  شاندار  کهيڈ  تے  بہترين  مقابلہ  گو   
مظاہرو  کيو ،   جس  غی  شائقين  نے  بهر  پور  حمايت  کی۔  اختتامی  تقريب مانہہ  ضلع   

قياتی  کمشنر  ادهمپور   منگا  شرپا ،  ڈی۔آئی۔جی  ادهمپور  رياسی  رينج  شيو  کمار   تر
شرما  تے  ايس۔ايس۔پی  ادهمپور  امرت پال   سنگه  نے  شرکت  کی۔ ذرائع  ابلاغ  سنگ   
گل  کرتا  واں  ڈی۔سی  ادهمپور  منگا  شرپا  نے  اس  طرح  کہيو۔۔۔۔۔۔۔۔۔۔۔ تے  ڈی۔آئی۔جی   

 ادهمپور  رياسی  رينج،  شيو  کمار  شرما  نے  اس  طرح  کہيو۔۔۔۔۔۔۔۔۔۔۔۔۔۔ 
******************** 

WEATHER 
محکمہ  موسميات  نے  پيشن  گوئی  کی  ہے  کہ  جموں  کشمير  مانہہ  آئينده  چند  دناں   
غے  دوران   گرج  چمک  سنگ  بارش ،  تے  تيز  ہواواں  گو  نوو  سلسلو  متوقع  ہے۔   

محکمہ  غے  مطابق،  اج  تے  پلک ،  بيشتر  علاقاں  مانہہ  ايک  يا  دو  مرتبہ  گرج   
چمک  سنگ  بارش  تے  تيز  ہواواں  گو  امکان  ہے۔  محکمہ موسميات  نے  مزيد  کہيو   

جون  توڑی  بعض  مقامات  ور  گرج  چمک  سنگ  ہلکی  بارش    ہوسکے۔  انتظاميہ     6کہ 
نے  عوام  نانہہ  مشورو  دتو  ہے  کہ اس  دوران  احتياط  برتيں  تے  کمزور  يا  خطرناک   

يں  گريز  کريں۔ مقامات  غے  قريب  جان  ت  
******************** 


